





Ag imong Langitnong Amahan nahigugma kanimo
ug gusto nga ikaw magmalipayon karon ug hang-
tud sa hangtud. Mihatag siya og tambag ug mga kasugo-
an pinaagi sa lyang mga propeta aron sa pagtabang
kanimo. Usa ka kasugoan nga mahinungdanon sa
imong kalinaw ug kalipay mao ang Iyang kasugoan ka-
bahin sa sekswal nga kadalisay, nga naila nga ang bala-
od sa kaputli. Ang Ginoo mipasiugda niini nga balaod
sugod sa sinugdanan, ug Iyang gihatagan og gibug-aton
ang kaimportante niini ngadto ni Propeta Joseph Smith
isip kabahin sa Pagpahiuli sa ebanghelyo ni Jesukristo.
Ang pagsunod niini nga kasugoan usa ka kinahanglanon
alang sa pagpabunyag sa Ang Simbahan ni Jesukristo sa

mga Santos sa Ulahing mga Adlaw.



Unsa ang Balaod sa Kaputli?

Ang pisikal nga kasuod tali sa bana ug asawa maanindot

ug sagrado nga bahin sa plano sa Dios alang sa Iyang

mga anak. Usa kini ka pagpadayag sa gugma sulod sa ka-

Ang balaod sa kaputli
nagkinahanglan nga
ang sekswal nga mga
pakigrelasyon alang
lamang sa kaminyoon
tali sa usa ka lalaki ug

sa usa ka babaye.

minyoon ug magtugot sa bana ug
asawa sa pag-apil sa pagmugna og
kinabuhi. Ang Dios nagsugo nga
kining sagrado nga gahum gamiton
lamang tali sa usa ka lalaki ug
babaye nga naminyo sa legal nga
paagi. Ang balaod sa kaputli alang
sa mga kalalakin-an ug kababayen-

an. Kini naglakip sa higpit nga

pagdili sa kaugalingon sa sekswal
nga mga pakigrelasyon sa wala pa
maminyo ug hingpit nga pagkamatinuoron ug pagkama-

unungon sa iyang kapikas human sa kaminyoon.

Dugang sa pagreserba sa sekswal nga kasuod alang sa
kaminyoon, kita nagtuman sa balaod sa kaputli pinaagi
sa pagpugong sa atong mga hunahuna, mga ipangsulti,
ug mga binuhatan. Si Jesukristo nagtudlo, “Nakadungog
kamo sa giingon, ‘Ayaw pagpanapaw.” Apan sultihan ko
kamo, nga bisan kadtong magatan-awg babaye uban sa
kaibog kaniya, nakapanapaw na kaniya diha sa sulod sa

iyang kaugalingong kasingkasing” (Mateo 5:27-28).









Nganong Motuman man ko sa Balaod sa

Kaputli?

Ang imong Langitnong Amahan mihatag sa balaod sa

kaputli aron sa pagpanalipud ug pagpanalangin kani-

mo. Sama sa tanang sagradong
mga butang, ang pisikal nga kasu-
od kinahanglan ipadayag sumala sa
direksyon sa Dios. Samtang ikaw
motuman sa balaod sa kaputli, ma-
katagamtam ka og kalipay, kalinaw,
ug pagrespeto sa kaugalingon.
Makatagamtam ka og pagsalig ug
kompyansa sa mga relasyon sa
imong pamilya, ug ikaw mapanala-
nginan nga makapugong sa imong
kaugalingon. Matagamtam nimo
ang mga panalangin sa ebanghelyo
ni Jesukristo pinaagi sa impluwen-

sya sa Espiritu Santo.

Si Satanas mogalgal sa mga tawo sa

pagtuo nga ang sekswal nga kasuod

Samtang ikaw
magsunod sa balaod
sa kaputli, ikaw:

e Makadapit sa Espiritu
Santo nganha sa
imong kinabuhi.

® Makapalambo og mas
dakong pagrespeto sa
kaugalingon samtang
ikaw magpugong sa
kaugalingon.

® Makabaton og mas
dakong pagsalig
sa inyong mga
pakigrelasyon.

® Modako ang gugma
alang niadtong
nagpalibot kanimo.

gawas sa kaminyoon mahimo ra ug gani maayo. Apan

kini dakong sala; Ang Dios kanunay nga nagtudlo sa

[yang mga anak nga magmahiyason ug magpabiling putli
(tan-awa sa Exodo 20:14 ug Alma 39:3-5). Kini nga ba-

ruganan mahangturon.



Ang pagsupak sa balaod sa kaputli usa ka pag-abuso sa ga-
hum nga gihatag sa Dios sa pagmugna og kinabuhi; nagpa-
kita kini sa walay pagtagad Kaniya ug sa Iyang mga anak.
Makapakunhod kini sa espiritwalidad ug sagad mosangput
ngadto sa kasakit, kagul-anan, panagbulag, sakit, ug pag-
pakuha/ aborsyon. Kadtong mosupak niini nga balaod
sayon nga maimpluwensya ni Satanas. Kini nga sala usab

makaapekto pag-ayo sa mga sakop sa pamilya ug sa uban.

Unsaon Nako Pagfuman ang Balaod sa
Kaputli?
Ang Dios nagpahamtang og taas nga sumbanang moral sa
[yang mga anak. Aron sa pagtuman sa balaod sa kaputli,
kinahanglan nimong ilisan ang dili maayo nga mga huna-
huna, mga pulong, ug mga binuha-
“Himoa - tan sa maayo. Ang mosunod nga
mga baruganan makatabang:
nga modayan-dayan

_ Mga Hunahuna. Ang positibo ug ma-
sa inyong mga hunahu-
kaugmad nga mga hunahuna moa-

na nga walay paght- bug sa negatibo o imoral nga mga
nong; unya ang imong hunahuna gikan sa imong kinabuhi.
pagsalig mosamot Samtang imong pun-on ang imong
pagkalig-on diha sa kinabuhi sa maayong mga hunahu-

atubangan sa Dios.” na ug mga kalihokan, motubo ka

sa imong abilidad sa pag-ilis ug
D&P 121:45
pagbuntog sa dili maayo nga mga
hunahuna. Ang pagbasa sa mga
kasulatan, pagserbisyo sa imong pamilya, pagtrabaho sa

makugihong paagi, ug pag-apil sa maayong kalingawan nga









mga kalihokan makatabang kanimo sa pagpugong sa

imong hunahuna.

Likayi ang bisan unsang klase sa pornograpiya. Kini maka-
adik ug makadaot. Mahikawan ka niini sa imong pagrespe-
to sa kaugalingon ug sa pagtamud sa mga maanindot sa
kinabuhi. Ayaw pagtugot nga ang imong hunahuna mag-
pabiling maghunahuna og law-ay o imoral nga mga huna-
huna o hulagway. Ayaw pagtan-aw, pagbasa, o paminaw sa
bisan unsa nga nagpakita o naghulagway sa lawas sa tawo
o sekswal nga batasan sa walay pagtahud nga paagi. Likayi
ang pagtan-aw sa uban sa mahigalon nga hunahuna, ug
likayi ang masugyoton o law-ay nga mga sine, mga salida
sa telebisyon, mga Internet site, mga musika, mga libro,

mga magasin, ug mga kalihokan.

Sinultihan. Himoa nga ang imong sinultihan makalipay sa
uban ug makapalig-on kanila. Tangtanga ang makapahi-
ubos, bulgar, ug hilas nga mga sinultihan, mga komedya,

ug tema sa imong mga pagpakighinabi.

Moa Binuhatan. Respetoha gayud kanunay ang uban.
Magmaligdong sa imong sininaan. Kon imong hinumdu-
man nga ang kada tawo anak sa Dios, ug kon imong
buhaton kutob sa imong mahimo ang pagtabang sa uban
nga makasunod sa Iyang plano, nan ikaw malig-on sa

imong tinguha sa pagtuman sa balaod sa kaputli.

Determinaha karon nga ikaw dili mohimo og bisan
unsa gawas sa kaminyoon nga makapapukaw sa gamha-

nang mga pagbati nga angay lamang ipadayag diha sa

kaminyoon. Ayaw pukawa kanang mga pagbati sa laing
tawo o sa imong kaugalingon. Ayaw pag-apil sa binayot
o tinumboy nga mga binuhatan o sa uban pang imoral
nga mga kalihokan. Ilisi ang mga kalihokan nga mabhi-
mong matintal ka sa pagsupak sa balaod sa kaputli sa
makapalig-on nga mga kalihokan ug kahiligan. Sa ka-
minyoon, pabiling hingpit nga matinud-anon sa imong

kapikas sa hunahuna ug sa buhat.

Tungod kay ang Balaod sa Kaputli mas mopaduol pa ni-
mo sa Dios, si Satanas motintal kanimo sa paglapas niini
nga kasugoan. Siya nasayud kon ikaw gimingaw, naglibog,
o nagsubo, ug siya motintal kanimo kon ikaw huyang.
Pag-ampo ngadto sa imong Langitnong Amahan alang sa
panabang, ug Siya mohatag nimo og kusog sa pagbatok
sa tintasyon (tan-awa sa 1 Mga Taga-Corinto 10:13).
Samtang ikaw mosalig Kaniya ug mosunod niini nga

mga baruganan, makabuntog ka sa tintasyon.

Ang mga Panalangin sa Pagsunod sa
Balaod sa Kaputli

Samtang ikaw mosunod sa balaod sa kaputli, mamahimo
kang mas bukas sa impluwensya sa Espiritu Santo. Sa giya
sa Espiritu Santo, makapalambo ka og mas dakong kaalam,
makaatubang sa mga pagsulay uban sa mas labaw nga
kaisug, makabati sa suporta ug direksyon sa Dios sa imong
kinabuhi, ug mamahimong ehemplo sa imong pamilya ug
sa uban. Ang gugma nimo sa imong asawa o bana ug sa

mga mahal sa kinabuhi mas molawom, mas tugob, ug mas

Bisan unsa pa may
nabuhat nimo kaniadto,
dagkong mga panala-
ngin mahimo nimong
maangkon kon ikaw
magsugod karon
sa pagsunod sa

balaod sa kaputli.

makahuluganon. Makasinati ka og

mas dakong kalinaw sa hunahuna.

Sa mga kasulatan atong makat-
onan nga ang tinuod nga kalipay
moabut tungod sa pagsunod sa
mga kasugoan sa Dios (tan-awa sa
Mosiah 2:41) ug nga “ang pagka-
dautan dili mahitabo nga mahimo
nga kalipay” (Alma 41:10).

Kon nakasupak ka sa balaod sa ka-

putli, ang Dios mihimo nga posible

alang kanimo sa paghinulsol ug mamahimong limpyo pag-

usab. Paghinulsol karon sa bisan unsang nangagi nga mga

kalapasan, ug pasalig nga mosunod niining sagrado nga

balaod. Pinaagi sa Pag-ula ni Jesukristo ug tinud-anay nga

paghinulsol, ikaw mapasaylo ug makabati og kalinaw.



DUGANG NGA PAGTUON

Ang mosunod nga mga pangutana ug mga kasulatan motabang
kanimo nga makat-on pa kabahin sa mga baruganan dinhi niini
nga pampleta. Ang mga footnote ug mga cross-reference nga anaa sa
mga kasulatan motultol nimo ngadto sa dugang nga mga tudling
ug mga kapanguhaan kabahin niini nga mga baruganan.

Unsay gipasabut sa pagsunod sa balaod sa kaputli?
Ngano nga kini nga balaod importante kaayo?

Exodo 20:14 (Biblia, Daang Tugon)

Mga Proverbio 6:27-32 (Biblia, Daang Tugon)
Tito 2:11-12 (Biblia, Bag-ong Tugon)

Alma 39:3-5 (Basahon ni Mormon, pahina 459)

3 Nephi 12:27-30 (Basahon ni Mormon, pahina 653;
tan-awa usab sa Mateo 5:27-30 sa Bag-ong Tugon)

“Ang Banay: Usa ka Pamahayag ngadto sa Kalibutan” (Ang
mga misyonaryo o usa ka miyembro sa Simbahan makata-
bang kanimo nga makakuha og kopya niini nga dokumento
ug sa Matinud-anon sa Tinuohan [True to the Faith] ug Alang
sa Kalig-on sa Kabatan-onan, nga gilista sa ubos. Makita usab
ninyo kini diha sa Internet sa www.mormon.org.)

“Kaputli,” Matinud-anon sa Tinuohan

Unsaon nako pag-angkon sa kusog nga akong
gikinahanglan aron makasunod sa balaod sa kaputli?

1 Mga Taga-Corinto 10:13 (Biblia, Bag-ong Tugon)
Mosiah 4:29-30 (Basahon ni Mormon, pahina 229-230)
Alma 38:12 (Basahon ni Mormon, pahina 458)

Alang sa Kalig-on sa mga Kabatan-onan nga pampleta

e Padayon sa pagbasa sa Basahon ni Mormon.
Gisugyot nga mga basahonon:

e Sunda ang balaod sa kaputli. Pag-ampo alang sa panabang sa
pagsunod niini nga kasugoan.

Simba karong Dominggo.

® Padayon sa pagpangandam alang sa bunyag.
Petsa sa bunyag:

Bisitaha ang www.mormon.org aron makat-on pa kabahin sa Ang
Simbahan ni Jesukristo sa mga Santos sa Ulahing mga Adlaw.

* Padayon sa pakigkita sa mga misyonaryo aron makat-on pa
kabahin sa gipahiuli nga ebanghelyo.

Sunod nga sabut sa pagbisita:

Pangalan sa mga misyonaryo ug numero sa telepono:

ANG SIMBAHAN NI

JESUKRISTO

SA MGA SANTOS
SA ULAHING MGA ADLAW

WWW.Mormon.org

CEBUANO

